
2026اپريل 30اوننگ گوجری  نيوز  بوليٹن  

************************ 
 يوه  آکاشوانی  جموں  ہے  طارق  ابرار تے  نصرت چوہدری تيں  خبر سُنو۔ 

********************* 
HEADLINES 

۔جموں  سرينگر  وندے  بهارے  ريل  غی  شروعات  کردتی  گئی  ہے  تے  مسافر اں   ١
مئی تيں  شروع  وے  غی۔ 2واسطے  اس  غی خدمات  

۔  ريلوے  گا  مرکزی  وزير  اشونی  ويشنو  تے  مرکزی  وزير  ڈاکٹر  جتندر  سنگه  نے   ٢
 آنجی  کهڈ  پُل  گو  دورو  کيو۔ 

۔وزير  اعلی  عمر  عبدالله نے  جموں  سرينگر  ريل  رابطہ  نانہہ  معشيت،  آمدرفت  تے   ٣
تجارت  واسطے  اہم  قرار  ديتا  واں  اس  نانہہ  سہرايو تے  برآمدات  بدهان  واسطے  انلينڈ  

ڈرائی  پورٹ  گو  مطالبو  کيو۔    
۔ليفٹينٹ  گورنر  منوج  سنہا  نے  ڈوڈه  مانہہ  منشيات  تيں  پاک  جموں  کشمير  مہم  مانہہ  ۴
شرکت  غے  دوران  کہيو  جے  منشيات  غی  تسکری  دہشت  گردی  تيں  کہٹ  نی  ہے    

ی۔ تے  ملوث  افراد  نانہہ  سخت  سزا  دتی  جے  غ  
مئی  توڑی  موسم  زياده  تر   2۔محکمہ  موسميات  نے  پيش  گوئی  کی  ہے  جے  اج  تيں ۵
خشک  ره  غو۔    

******************** 
VANDE  BHARAT 

جموں تے  سرينگر  غے  بشکار  چلن  آلی  وندے بهارت  ايکسپريس  غو  اج  باضابطہ   
آغاز  کيو  گيو،  جہڑی  تيز  رفتار،  جديد  تے  ہر  موسم  مانہہ  چلن  آلی  ٹرانسپورٹ  غا   

ايک  نوا  دور  غی  شروعات  ہے۔  آکاشوانی  جموں  غا  نمائنده  غے  مطابق،  دوئے   
دالحکومت  شہر،  جموں  تے  سرينگر   ،  ہنُ  اس  ريل  خدمات  غے  ذريعے  براه  راست   

جُڑ  گئی  ہيں۔  اس  تاريخی  وندهے  بهارت  ايکس پريس  نانہہ  مرکزی  وزير  ريلوے   
اشونی  نے  جهنڈی    دس  غے  روانہ  کيو،  جس  نے  پہلی  واری  دوئے  دالحکومتاں   

کارڈ  قائم کيو  ہے۔  پہلی  ريل،  جس  غو  نمبر  ہے نانہہ  آپس  مانہہ  ملاغے ري    
26401-26402 

دن  اپنی  خدمات  دے  غی،  جد  کہ  دوجی  ريل ، جس    6منگلار  غے  علاوه  ہفتہ  مانہہ  
غو  نمبر  ہے    

26403-26404 
دن  چلے  غی۔  چند  مسافراں  نے  اپنا  تجربات  سانجہ     6بدهار  تيں  علاوه  ہفتہ  مانہہ  

 کرتا  واں  اس  طرح  کہيو۔۔۔۔۔۔۔۔۔۔۔ 
******************* 

VAISHNAW  ANJI  BRIDGE 
ريلوے  گا  مرکزی  وزير  اشونی  ويشنو  نے  مرکزی  وزير  جتندر  سنگه  غے  سنگ   

انجی  کهڈ  پُل  غو  دورو  کيو۔  جہيرو  بهارتی  ريلويز  گو  پہلو  کيبل  آلو  ريلوے  پلُ  ہے۔  
يوه  پلُ  بنُيادی  ڈهانچہ  غی  ترقی  مانہہ  ايک  اہم  ميل  گو  پتهر  ہے۔  دوره  غے  دوران  
وزراء  نے  منصوبہ  غی  پيش  رفت  غو  جائيزو  ليو  تے  جموں  کشمير  مانہہ  ريل    



رابطاں نانہہ  مضبوط  بنان  غی  اہميت  ور  زور  دتو تے  اس  ناں  ايک   اہم  انجنيرنگ   
نہہ   کارنامہ  قرار  ديتا  واں  کہيو  جے  يوه  پلُ  نقل۔و۔حمل  نانہہ  بہتر  بنان  تے  خطہ  ما

اقتصادی  سرگرمياں  نانہہ  بدهان  مانہہ  بنکتو  کردار  ادا  کرے  گو۔  يوه  دورو  ڈهانچہ   
نانہہ  وسعت  دين  تے  دور  دراز  علاقاں  مانہہ  ہموار  رابطاں  نانہہ  برقرار  رکهن   

 واسطے  سرکار  غا  مضبوط  عزم  غی  نشاندہی  کرے۔ 
******************** 

CM  HAILS  RAIL  CONNECTIVITY 
وزير  اعلی  عمر  عبدالله نے   اج  پہلی  واری  جموں  تيں کشمير  غے  بشکار  سدها  طور   

ور  ريل  رابطہ  قائم  ہون  گا  سلسلہ  مانہہ  منعقده  ريل  نانہہ  ہری  جهنڈی  دسن  غی   
تقريب  مانہہ  شرکت  کی۔ہری  جهنڈی  تقريب تيں  پہلاں  عوامی  اجتماع  سنگ  خطاب  کرتا  

واں  وزير  اعلی  نے  اس  موقع  نانہہ  جموں  کشمير  گا  لوکاں  غی  طرفوں  لما  عرصہ    
تيں  انتظار  کرن  آلو  تہاڑو  قرار  دتو۔انُہاں نے  اس  گل  ور  زور  دتو  جے  وندے  بهارت  

ايکس پريس  غی  جموں توڑی  توسيع  نہ  صرف  رابطاں  مانہہ  بہتری  غی نشاندہی    
لکہ  خطہ  غی  ترقی  مانہہ  ايک  تبديلی  گا  مرحلہ  غی  شروعات  ہے۔وزير  اعلی  کرے، ب

نے  ريلوے  وزير  ور  زور  دتو  جے  وے  جموں  کشمير  مانہہ  خشکی  ور  قايم   پورٹ   
قائم  کرن  ور  گور  کريں۔انُہاں  نے  اس  طرح  کہيو۔۔۔۔۔۔۔۔۔    

******************* 
CABINET  MEET 

وزير  اعلی  عمر  عبدالله نے  اج  سويرے  جموں  مانہہ  کابينہ  اجلاس  غی  صدارت  کی   
مہينہ   واسطے    سرينگر  منتقل  کرن    6يوه  کابينہ  اجلاس  سيول  سيکرٹريٹ  نانہہ  اگلا 

تيں  پہلاں  آخری  بار  جموں  مانہہ  منعقد  ہوو۔ جس  مانہہ  اہم  ترقياتی  اقدامات  ور  غور   
 کيو  گيو  تے  آن  آلی  مدت  واسطے  انتظاميہ  غی  ترجيحات  ور  غور  کيو  گيو۔ 

******************* 
MARIGOLD  FARMING  RBN 

سائنسی  تے  صنعتی  تحقيق  بارے  کونسل  يعنی  سی۔ايس۔آئی۔آر  فلوريکلچر  مشن  غے   
ی  ناں  بڑا  پيمانہ  ور  باہدو  دتو   تحت  رام بن  ضلع  مانہہ  گيندا  گا  پُهلاں  غی  کهيت 

جارہيو  ہے۔اس  سکيم  غے  تحت  کساناں   نانہہ   مفت  ہائبرڈ  بيج  تکنيکی  رہنمائی  تے   
جائے۔  تے  ورکشاپس  تے  مفت  ہائبرڈ  بيجاں     ورکشاپس  غے  ذريعے  سکهلائی  دتی 

غے  ذريعے  کساناں  غی  رہنمائی  کی  جارئی  ہے۔اج  کل  باغبانی  محکمو  وی  مقامی   
کالسرياں  غی  حوصلہ  افزائی  تے  رہنمائی  کررہيو  ہے۔  جس  غی  وجہ  نال  وے  گيندا   
گا  پهُلاں    غی  شاندار  فصل  حاصل  کريں  تے  زياده  تيں زياده  منافعو  حاصل  کريں۔   
اس  بارے  گل  کرتا  واں  اسٹينت  فلوريکلچر  آفيسر  رام  بن  پون  کمار  نے  اس  طرح   

 کہيو۔۔۔۔۔۔۔۔۔۔۔ 
************************ 

LG  NASHA  MUKT  DODA 
ليفٹينٹ  گورنر  منوج  سنہا  نے  اج  ڈوڈه   مانہہ  نشہ  مُکت   جموں  کشمير  مہم  غو  آغاز  

کيو  تے لوکاں  نانہہ  منشيات  غے خلاف  متحد  ہون  غی  اپيل  کی۔اس  موقع  ور  خطاب    
کرتا  واں  انُہاں نے  کہيو  کہ  منشيات  غے  خلاف  عوامی  تحريک  لوکاں  غا  عزم  تے   
اتحاد   نانہہ  ظاہر  کرے۔ تے  اس  برُائی  نانہہ  اسُ  وقت  ختم  کيو  جاسکے ،  جد  پوری   
برادری  مل  غے    اس  غے  خلاف   آواز  کهلی  کرے۔انُہاں  نے  کہيو  کہ  منشيات  غی   



تسکری  دہشت  گردی  تيں  کہٹ  نی  ہے  تے اس  مانہہ  شامل  افراد  نانہہ  سخت  سزا   
جے  غی۔ايل۔جی  موصوف  نے  کہيو  کہ  ہم  نے  فيصلو  کيو  ہے  کہ  جموں کشمير     دتی

مانہہ  منشيات  غا  سمگلراں  ور ، وہی  قانون  نافذ  کيو  جے  غو  جہيڑو  دہشت  گرداں  ور  
کيو  جے۔انُہاں  نے  مزيد  کہيو  کہ،  يے  لوک  معاشره ،  انسانيت  تے ماری  نوجوان  نسل   
غا  دُشمن  ہيں۔انُہاں نے  مزيد  اس  طرح  کہيو۔۔۔۔۔۔۔۔۔۔۔۔۔   

************************* 
BGSBU  NASHA MUKT 

روزه  نشہ  مُکت  مہم  غے  تحت  ديواراں  ور    100بابا غُلام  شاه  بادشاه  يونيورسٹی  نے 
تصوير  بنان  غو  ايک  پروگرام  منعقد  کيو۔  بکه  بکه  شعباں  گا  طلبہ  نے  بڑی  تعداد   
مانہہ  حصو  ليو  تے اپنی  تخليقی  صلاحيتاں  غے  ذريعے  منشيات  غے  خلاف  آگاہی   

پهيلان غو  پيغام  دتو۔  موثر  تصوير ا ں  تے  نعراں غے  ذريعے  طلبہ  نے  منشيات  تيں   
پاک  معاشره  واسطے  مضبوط  پيغامات  دتا۔  اس  پروگرام  گو  مقصد  عوام  مانہہ  بيداری  

پيدا  کرنو  تے  ايک  صحت  مند  تے  نشہ  تيں پاک  معاشره  غا  پيغام  نانہہ  مضبوط  بنانو   
تهو۔  يونيورسٹی  غا  وائس  چانسلر  پروفيسر  جاويد  اقبال  نے  طلبہ  غی  پرُ  جوش    

شرکت  غی  تعريف  کی  تے  کہيو  کہ  ايسا  اقدامات  بہت  اہم  ويں۔انُہاں نے  مزيد  اس   
 طرح  کہيو۔۔۔۔۔۔۔۔۔۔۔۔۔۔ 

************************ 
PROG  ANN 

بجے ،    12نانہہ  تہاڑی  غا   2026مئی 1آکاشوانی  جموں گو  علاقائی  خبراں  آلو  شعبو   
منٹاں  غو  ايک  خصوصی  مباحثہ  ور    25غا  موقع  ور  2026مزدوراں  بارے  تہاڑا   

پروگرام  نشر  کرے  غو۔اس  خصوصی  نشريات  غو  موضوع  وے  غو،  مزدوراں  غی   
عزت  تے  قوم  نانہہ  مضبوط  بنانو۔  اس  پروگرام  مانہہ  مارا  مہمان  خصوصی ويں  گا   
ليبر  کمشنر، جناب   چرنديپ  سنگه،  جے۔کے۔اے۔ايس ،  محکمہ  محنت۔و۔روزگار  جموں   

کشمير ،وه  پروگرام  گا  موضوع  ور  اپنا  خيالات  تے  ماہرانہ  رائے  پيش  کريں  گا۔  اس  
گا  مارا  انکر،  وجے  بجاج۔پروگرام  غی  ميزبانی  کريں   
************************ 

SAMBA  CRICKET 
تہاڑاں  ور  مشتمل  نشہ  مُکت  جموں  کشمير  مہم  غے  تحت  سامبہ  ضلع  انتظاميہ ،   100

سامبہ  کرکٹ  پرئيمر  ليگ  گو  انعقاد  کررئی  ہے،جس  غو  مقصد  کهيڈاں  غے    19انڈر  
ذريعے  منشيات  تيں  پاک  مستقبل  نانہہ  فروغ  دينو  ہے۔  اندراج  کرن  غی  اج  آخری    

تيں  اننوويٹو  کرکٹ  اکيڈمی  وجے پور،  مانہہ    2026مئی   2تاريخ  ہے  ،جد  کہ  ٹرائلز    
سال  غا  کهيڈارياں  واسطے    19تيں   16شروع  ويں  گا۔  يے  مقابلہ ، جموں  خطہ  غا    

کُهلا  ہيں ۔  دلچسپی  رکهن  آلا  کهيڈارياں  نانہہ  اندراج  واسطے  اپنو   آدهار  کارڈ  فراہم   
رنو  وے  گو۔ مزيد  معلومات  واسطے ک  

9796644645,,,,,9469170738 
ور  رابطو  کريں۔ اس  بارے  مزيد  جانکاری  ديتا  واں  ڈی۔سی  سامبہ  آيوشی  سودهن  نے  

اس  طرح  کہيو۔۔۔۔۔۔۔۔۔۔۔۔۔    
********************* 

WEATHER 



جموں  خطہ  غا  ميدانی  علاقاں  مانہہ  گزشتہ  چند  دناں  تيں  موسم  خوش  گوار  رہن   
مئی    2سنگ  لوکاں  نانہہ  کافی  راحت  لبی  ہے۔محکمہ  موسميات  غے  مطابق ،  اج  تيں 

تيں     3توڑی  موسم  خشک  رے  غو،تے  بکه  بکه  مقامات  ور  ہلکی  بنُده  باندی  ہوسکے۔
مئی  غے  بشکار  خطہ  مانہہ  گرج  چمک  غے  نال  ہلکی  بارش  غی  پيش  گوئی  کی   5 
گئی  ہے۔  اس  بارے  مزيد  تفصيلات  ديتا  واں  محکمہ  موسميات  گا  ڈائريکٹر  مختار    

 احمد  نے  اس  طرح  کہيو۔۔۔۔۔۔۔۔۔۔۔۔۔ 
********************* 

 


